
1․ Իրավական ակտի ընդունման անհրաժեշտությունը.
[bookmark: _Hlk182234244]		«Հայաստանի Հանրապետության կառավարության 2022 թվականի հոկտեմբերի 6-ի N 1569-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ի կատարումն Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 12-ի N ԿԱ/369-2025 նիստի արձանագրության կետ 1․1 կետի «ա» և «բ» ենթակետերով տրված հանձնարարականների՝ համաձայն որոնց ՀՀ տարածքային կառավարման և ենթակառուցվածքների նախարարությունը պետք է մշակի «Ճանապարհատրանսպորտային ցանց» թեմատիկ խմբի «Ավտոմոբիլային ճանապարհներ» թեմատիկ շերտի տվյալների հավաքագրման մեթոդաբանությունը:  Միաժամանակ, հիշյալ նիստի արձանագրության 1․1 կետի «բ» ենթակետի հանձնարարական համաձայն նշվածը ներառվել է որպես ՏԿԵՆ ճանապարհային ոլորտի 2026 թվականի 1-ին կիսամյակի առաջնահերթ ուղղություն։

	2․ Կարգավորման հարաբերությունների ներկա վիճակը և առկա խնդիրները
ՀՀ կառավարության 2022 թվականի հոկտեմբերի 6-ի N 1569-Ն որոշմամբ (այսուհետ՝ Որոշում) հաստատվել է տարածական տվյալների ստանդարտացման ուղեցույցերը, այդ թվում նաև թեմատիկ տարածական տվյալների ստանդարտացման ուղեցույցը։ Միաժամանակ, ՀՀ կառավարության 06․11․2025թ․ թիվ 1583-Լ որոշմամբ հաստատվել է ՀՀ տարածական տվյալների ոլորտի զարգացման ծրագիրը և ծրագրի կատարումն ապահովող գործողությունների (միջոցառումների) ծրագիրը, որի համաձայն՝ պետք է իրականացենլ թեմատիկ տարածական տվյալների համար նոր ազգային ստանդարտների մշակում և ներդրում, ինչպես նաև ըստ անհրաժեշտության՝ առկա ստանդարտների վերանայում։ Միջոցառումների ծրագրի 8-րդ կետով պետական մարմինները, այդ թվում նաև ՏԿԵՆ պետք է իրականացնի տրանսպորտային ցանց և մակերևութային ծածկույթ (Land cover) թեմատիկ տարածական տվյալների ստեղծում, թարմացում, ճշգրտում,  արդիականացում, օպտիմալացում և ստանդարտացում։
Նշվածի շրջանակում Ասիական զարգացման բանկի աջակցությամբ մշակվել և վերանայվել են են «Ճանապարհատրանսպորտային ցանց» թեմատիկ խմբի ավտոմոբիլային ճանապարհների տարածական տվյալներ։ Միաժամանակ, ազգային տարածական տվյալների ենթակառուցվածքի ազգային գեոպորտալում արտացոլելու նպատակով ԱԶԲ փորձագետների կողմից ներկայում մշակվում են նաև ավտոմոբիլային ճանապարհների վերաբերյալ տվյալների հավաքագրման մեթոդաբանությունը։



3. Կարգավորման նպատակը և բնույթը.
Որոշման մեջ փոփոխությունների ու լրացումների իրականացումը պայմանավորված է Տարածքային զարգացման և շրջակա միջավայրի նախարարական կոմիտեի 2025 թվականի դեկտեմբերի 12-ի N ԿԱ/369-2025 նիստի արձանագրության կետ 1․1 կետի «ա» և «բ» ենթակետերով տրված հանձնարարականների կատարմամբ, ինչպես նաև ՀՀ կառավարության 06․11․2025թ․ թիվ 1583-Լ որոշման 2-րդ հավելվածով՝ միջոցառումների ծրագրի 8-րդ կետով ճանապարհատրանսպորտային ցանցի թեմատիկ տարածական տվյալների ստեղծման, թարմացման և ճշգրտման անհրաժեշտությամբ։
   Որոշման հավելվածով հաստատված գործող կարգավորումներից բացի Նախագծով նախատեսվում են «Ճանապարհատրանսպորտային ցանց» թեմատիկ խմբի «ավտոմոբիլային ճանապարհներին առաջարկվող հետևյալ շերտերը.
· Ճանապարհի առանցքային գիծ (Road Centerline)։ Ճանապարհատրանսպորտային ցանցի երկրաչափական կմախքը, որը հիմք է հանդիսանում բոլոր մյուս շերտերի համար․
· Ճանապարհահատվածների բարձրանիշերը (PK_M)։ Ներկայացվում է ճանապարհահատվածի բարձրությունը ծովի մակերևույթից․
· Օտարման շերտ (Right of Way)։ Ներկայացվում է ճանապարհի պահպանման և շահագործման համար հատկացված հողաշերտի սահմանները․
· Կամուրջներ և ուղեանցներ (Bridges and Overpasses)։ Ներկայացվում է ճանապարհի վրա գտնվող բոլոր խոշոր արհեստական կառույցների մանրամասն շերտը․
· Թունելներ (Tunnels)՝ - լեռնային զանգվածների միջով անցնող ստորգետնյա տրանսպորտային արհեստական կառույցներ իրենց ինժեներական սարքավորումներով․
· Ջրահեռացման խողովակներ (Culverts)։ Ջրամատակարարում և ջրահեռացում ենթաթեմայի մեջ մտնող տարածական շերտեր կարող են համարվել ջրագծերը, դիտահորերը, կոյուղագծերը, կոյուղու դիտահորերը, անձրևատարները․
· Հենապատեր (Retaining Walls)։ Պահող կառույցները դասակարգվում են հետևյալ տեսակների` հենապատեր, ցցային կոնստրուկցիաներ և սյուներ, խարսխային ամրակապեր, պահող պատեր, կոնտրֆորսներ, գաբիոնային պատեր, ծածկույթային ցանցեր զուգորդված խարսխային ամրակապերով և այլն․
· Ճանապարհային նշաններ (Road Signs)։ Երթևեկության կարգավորման և տեղեկատվական նշանների կետային շերտ․
· Արգելափակոցներ (Safety Barriers)։ Մետաղական և բետոնե պաշտպանիչ արգելափակոցների գծային շերտ․
· Լուսավորության ցանց (Street Lighting)։ Ճանապարհի արհեստական լուսավորության սյուների և գծերի շերտ․
· Աղմկապաշտպան և ձնապաշտպան կառույցներ (Noise & Snow Barriers): Բնապահպանական կամ կլիմայական ազդեցություններից պաշտպանող էկրաններ․
· Խելացի տրանսպորտային համակարգ, կշռման կայաններ (ITS/weighing stations)։ Երթևեկության վերահսկման խելացի համակարգեր, տրանսպորտային միջոցների քաշի ստուգման կայաններ․
· Գծանշումներ (Road Markings): Ճանապարհի հորիզոնական և ուղղահայաց գծանշումների գծային կամ մակերեսային շերտ․
· Խաչմերուկներ և միացումներ/փոխհատումներ (Intersections & Junctions):  Այլ ճանապարհների հետ միջպետական, հանրապետակա և մարզային (տեղական) ճանապարհների հատումների և միացումների/փոխհատումների (примыкания) հանգույցներ․
· Ճանապարհների հետ հատվող երկաթուղային գծանցներ (Railway Crossings)։ Շերտը ներկայացվում է գծային տեսքով և հետևյալ հիմնական հատկանիշներով․ 
· Հետիոտնային անցումներ (Pedestrian Crossings)․ Վերգետնյա, ստորգետնյա և փողոցային հետիոտնային անցումների շերտ․
· Մայթեր և հետիոտնային ուղիներ (Sidewalks): Հետիոտնի շարժման համար նախատեսված հատվածները․
· Ջրահեռացման առուներ  (Side Ditches): Ճանապարհից մակերևութային ջրերի հեռացման համակարգեր․
· Կայանատեղիներ և հանգստի գոտիներ (Rest Areas): Ճանապարհի հարևանությամբ գտնվող հանգստի և կայանման տարածքները․
· Ճանապարհամերձ սպասարկման օբյեկտներ (Commercial Facilities)։ Բենզալցակայաններ, մոթելներ, սննդի կետեր և սպասարկման այլ օբյեկտներ․
· Ավտոբուսի կանգառներ (Bus Stops / Pavilions). Ուղևորների սպասարկման կետեր․
· Գովազդային վահանակներ։ Ճանապարհի օտարման շերտում կամ բաժանարար գոտում տեղադրված գովազդայնին վահանակներ․
· Ճանապարհահատվածներն ըստ աղետի ռիսկի մակարդակի (M_Sections_Risk_Level)․
· Ճանապարհահատվածում առկա ձնահյուսերի և ձնաբքերի խոցելի տեղամասեր (Avalanche_Snowdrift_Sections)․
· Ճանապարհահատվածում առկա սելավավտանգ և ջրածածկվող տեղամասեր (Mudflow_Flood_Sections)․
· Ճանապարհահատվածում առկա քարաթափման ենթակա տեղամասեր (Rockfall_Prone_Sections․
· Ճանապարհահատվածում առկա սողանքային տեղամասեր (Landslide_road / Landslide_on_M)։ Ճանապարհային ցանցի այն հատվածները, որոնք անմիջապես գտնվում են սողանքային մարմնի վրա կամ խոցելի են դրա ազդեցությանը․
· Ճանապարհի և ջրահոսքի հատման կետեր (Cross_river_road)։ Կրիտիկական հանգույցներ, որտեղ ճանապարհը հատում է պոտենցիալ վտանգավոր սելավատարներ կամ գետեր։

Միաժամանակ, ՏԿԵ նախարարի հրամանով կսահմանվի նաև ավտոմոբիլային ճանապարհներ թեմատիկ շերտի վերաբերյալ տվյալների հավաքագրման մեթոդաբանությունը, որը գտնվում է մշակման փուլում: 

4․ Նախագծի ընդունման ակնկալվող արդյունքը
Նախագծի ընդունման ադյունքում ՀՀ կառավարության որոշմամբ կհաստատվեն ավտոմոբիլային ճանապարհների թեմատիկ շերտերը, ինչը թույլ կտա «Ավտոմոբիլային ճանապարհներ» թեմատիկ շերտի մեթոդաբանությանը (ուղեցույցին) համապատասխան  իրականացնել տարածական տվյալների հավաքագրումը և ազգային գեոպորտալում դրանց շարունակական արտացոլումը։

5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

6․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնում:

7․ Կապը ռազմավարական փաստաթղթերի հետ. ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026թթ. ծրագրի «3․2 Ճանապարհաշինություն» գլխի 3-րդ պարբերության 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառման իրականացման ահրաժեշտությունուից։ 

